
20 Me 2009 
 
 
 
 
 
 
 
Chè kominote eskolè, 
 
Depi maladi grip H1N1, oswa “grip kochon,” “swine flu,” te fèk antre nan vil 
Nouyòk nan mwa Avril, otorite ki nan Depatman Edikasyon Department of 
Education (DOE) ak Depatman Sante Department of Health (DOH) ap swiv 
seryezman sante elèv yo ak sante lòt manm kominote eskolè a. N ap travay nan 
tèt kole avèk direktè yo ak enfimyè lekòl yo pou ede elèv yo ak lòt manm 
kominote eskolè nou an rete an sante.  Jodi a, mwen ta renmen ba ou dènye 
enfòmasyon yo sou sitiyasyon sa a. 
 
KISA GRIP KOCHON YE? 
grip sa a se yon viris yo fèk idantifye ki rele H1N1 ki lakoz li. Depi mwa 
Avril, li lakòz anpil moun trape maladi ki sanble ak grip la nan vil Nouyòk ak 
toupatou nan monn lan. Sentòm yo sanble avèk sentòm regilye moun genyen 
pou grip sezon. Pifò moun ki vin enfekte genyen lafyèv ki vini avèk tous, gòj 
fè mal, fatig, maltèt, ak kòfèmal. Yon moun transmit Viris H1N1 ba yon lòt 
moun menm jan  grip sezon an pwopaje: lè yon moun touse oswa etènye, li 
kapab enfekte yon lòt moun ki  pre li. Bay lamen oswa lòt tip kontak dirèk ka 
transmit viris la tou.  Jiska prezan, sentòm nouvo grip H1N1 sanble anpil avèk 
sentòm grip sezon epitou pifò moun ki vin malad vin refè, men nenpòt viris 
grip kapab lakòz maladi grav, kidonk, n ap pran anpil prekosyon. 
 
KOUMAN LEKÒL YO AP  SWIV SITIYASYON SA A? 
Direktè ak enfimyè lekòl yo pare pou fè entèvansyon epitou y ap travay avèk 
DOE ak DOH pou ede elèv yo ak manm pèsonèl lekòl yo rete sennesòf ak an 
sante. Nou bay lekòl yo lòd pou: 

 Imedyatman separe elèv ki trape maladi kit a sanble ak grip la. 
 Voye elèv ki genyen sentòm yo pou enfimyè lekòl la oswa sant sante 

lekòl la evalye yo epi answit pou voye yo lakay yo si enfimyè a 
konfime prezans maladi ki ta sanble ak grip la.  

 Fè paran yo konnen timoun ki genyen sentòm sa yo ta dwe rete lakay 
yo jouk lè yo pa genyen sentòm yo pou 24 èdtan. (Elèv k ap touse san 
rete men ki pa genyen lòt sentòm kapab retounen lekòl la yon semenn 
apre sentòm yo te kòmanse.) 

  
Si ta genyen yon gwo kantite elèv nan yon lekòl ta vin malad, enfimyè lekòl la 
ap kontakte Biwo santral Sante Lekòl nou an, k ap travay avèk Depatman 
Sante pou devlope yon plan pou lekòl la.  

KISA VIL LA AP FÈ POU EDE ELÈV YO RETE AN SEKIRITE? 
N ap swiv sitiyasyon an deprè epitou n ap chèche “gwoup” maladi ki nan 
lekòl patikilye. Pafwa, lè anpil elèv malad, si nou fèmen yon lekòl, si nou kite 
timoun yo rete lakay yo, epitou si nou anpeche yo pran kontak  youn ak lòt, sa 
kapab redui kantite elèv ki vin enfekte. Depi mwa Avril, nou deside fèmen 
plis pase yon douzèn lekòl. Se Chanselye a ki responsab pou deside kilè pou 
fèmen lekòl yo, dapre rekòmandasyon Manm Komisyon Sante a.  
 
Mwen vle fè tout moun konnen aklè sa a pa yon pwoblèm onivo vil la pou 
kounye a, epitou pa genyen nesesite pou nou chèche yon solisyon pou tout vil 
la. Sa nou bezwen se swiv chak lekòl anpatikilye epi pran mezi apwopriye 
dapre sikonstans byen presi. Pifò lekòl nou yo rete san H1N1 pa afekte yo.  
 
KOUMAN NOU PRAN DESIZYON POU FÈMEN YON LEKÒL? 
Manm Komisyon Sante ap evalye divès kalite faktè pandan l ap anvizaje si se 
yon bon lide pou l rekòmande pou fèmen yon lekòl.  
 
Sa ki pi enpòtan, l ap chèche “gwoup” maladi, epitou l ap detèmine si fèmti 
yon lekòl kapab ede diminye pwopagasyon enfeksyon an. Kantite elèv ki 
absan se pa yon faktè pou yo rekòmande fèmen yon lekòl. N ap chèche gwo 
chif nan kantite elèv ki absan nan yon lekòl.  Sa ki pi enpòtan an, n ap chèche 
konnen kantite elèv ki ale nan klinik enfimyè a, epitou n ap kenbe  nan dosye 
kantite elèv ki gen lafyèv ki depase 104.4 degre ak yon lòt sentòm grip tankou 
gòj fèmal oswa tous.. Yon gwo kantite elèv absan sèlman pa vle di yon lekòl 
ta dwe fèmen. Si tout elèv ki malad yo deja rete lakay yo epi elèv ki nan yon 
lekòl se elèv ki an sante, fèmen yon lekòl pa p redui pwopagasyon enfeksyon 
an.  
 
Nou konsidere tou gravite grip H1N1 lan nan kominote a.  depatman Sante ak 
Ijyèn Mantal The Department of Health and Mental Hygiene (DOHMH) swiv 
tout sal ijans ak inite pou swen entansif intensive care units (ICU) Vil Nouyòk 
pou l evalye gravite enfeksyon grip kochon an nan kominote a. 
 
Depatman Sante vizit anpil lekòl chak jou epitou li fè rekòmandasyon ba 
Chanselye Lekòl yo konsènan fason pou jere sitiyasyon chak lekòl 
anpatikilye.  
 
KISA OU KAPAB FÈ LAKAY OU? 
Pi bon fason pou pa trape grip la se asire moun ki genyen sentòm yo rete lakay 
yo. Si pitit ou genyen yon lafyèv ki vini avèk tous oswa gòj fèmal, tanpri pa 
voye li retounen lekòl la pazavan 24 èdtan apre sentòm yo fin ale.  
 
Pifò moun ki trape grip la ap bezwen chèche swen medikal epitou yo pa 
bezwen fè tès pou grip H1N1. Depatman Sante rekòmande pou fè tès sèlman 
pou moun ki nan lopital. Pifò moun ki trape grip la ta dwe rete lakay yo. 

Sepandan, moun ki nan kategori ki pi riske yo ta dwe wè doktè imedyatman, 
si yo te gen kontak ak yon moun ki gen grip la pandan semen pase a oswa si 
yo devlope sentòm grip la. Men moun kin an kategori ki pi riske a: : 

 Moun ki genyen plis pase 65 lane oswa ki poko genyen  2 lane; 
 Moun ki genyen pwoblèm poumon, pwoblèm kè, ren ,pwoblèm fwa 

oswa pwoblèm san ki kwonik; 
 Moun ki genyen sistèm iminitè frajil (swa akòz maladi oswa akoz 

medikaman y ap pran); 
 Fanm ansent yo; ak 
 Moun ki sou terapi aspirin pou lontan. 

 
 
KOUMAN OU KAPAB JWENN PLIS ENFÒMASYON ? 
N ap toujou ba ou dènye enfòmasyon sou grip sa a sou paj-dakèy sit wèb 
Depatman Edikasyon nan www.nyc.gov/schools. Nan sit wèb sa a, nou mete 
lis lekòl ki fèmen yo epitou nou mete kesyon moun poze souvan Frequently 
Asked Questions(FAQ) ak lòt nouvèl enfòmasyon ki enpòtan yo. Nou genyen 
tou link sou gid aprantisaj ki kapab ede elèv yo rete enfòme, menm si lekòl yo 
fèmen. Ou kapab al chèche tou youn nan gid aprantisaj sa yo nan adrès sa yo :  

 Brooklyn : 131 Livingston Street, Brooklyn, NY 11201 
 Queens : 30-48 Linden Place, Queens, NY 11354; 28-11 Queens Plaza 

North, Long Island City, NY 11101; oswa 90-27 Sutphin Boulevard, 
Jamaica, NY 11435 

 
POU NOU FINI 
Nou pran—epi n ap kontinye pran—mezi ki nesesè pou pwoteje manm 
kominote nou an. Mwen ankouraje ou pou rete kalm epitou m ap kontinye 
travay menmjan ak patnè nou yo pou ede manm kominote eskolè a rete 
sennesòf ak an sante. 
 
Ak senserite, 
 
 
 
 
Joel I. Klein 


